
Iris é unha adolescente tímida e solitaria que xoga ao basquet e semella estar 
comezando a descubrir que lle interesan máis as mozas cós mozos. Cando Iris 
coñece a Renata, unha moza con máis experiencia ca ela e un pasado que a fai 
obxecto de todo tipo de rumores no barrio, Iris terá que superar os seus medos e 
loitar contra as súas inseguridades para poder experimentar o primeiro amor. 

NO CENTRO NA PERIFERIA
ENTREVISTA CON CLARISA NAVAS

Comecemos polo título... É o nome do barrio (coloquialmente chamado Las 
Mil), unido a min e á experiencia persoal de ser muller alí, á miña identidade e a 
todo o que ten que ver coa vivencia de habitar un corpo minoritario, como pode 
ser o de calquera persoa gay ou trans, nese lugar. Por outra banda, todo o que ten 
que ver con pasar as mil e unha...

Ese vencello percíbese no plano secuencia de apertura, que presenta a prota-
gonista e o espazo coma un personaxe máis. É o barrio onde se forxou a miña 
personalidade. Interesábame moito construír outro tipo de imaxes sobre el e facer 
visibles outras historias que son moi do lugar, experiencias de vida dende dentro. 
Porque fóra non se coñece toda a riqueza que reside alí, é considerado un barrio 
marxinal e non obstante ten moitísima potencia.

Usas tomas longas e unha certa estilización para retratar o barrio. Usei planos 
secuencia para que os actores puidesen desenvolver a escena buscando ese natura-
lismo. Co tratamento da luz no barrio quería remarcar que non filmaba a súa rea-
lidade senón que a estaba reconstruíndo para atopar a verdade que hai dentro del.

O traballo de fotografía é moi elaborado para resaltar planos, niveis, volumes... 
Tamén o tratamento da atmosfera coa cor. Foi un traballo de compenetración 
total co director de fotografía, unha proposta para capturar a penumbra, algo que 
ten que ver tamén coa precariedade do alumeado. A partir de aí fomos probando 
a apagar algunhas luces á vez e a traballar con iluminación puntual porque non 
tiñamos orzamento para despregarnos moito. Condensamos recursos para realzar 

Todo o que se mostra neste filme existiu nalgún momento e existe aínda: esta é a expe-
riencia de moitos mozos que viven no meu barrio de Corrientes. Ao longo dos corredores 
escuros de Las Mil, o maior amor chegou unha vez, tamén os bos amigos que axudan 
a lle dar forma a unha resistencia queer na periferia. O filme é unha exploración das 
voces e os corpos que habitan estas realidades. Tamén é unha reflexión sobre os aspectos 
brillantes destes encontros que axudan a aliviar a hostilidade da adolescencia e tamén a 
liberar o desexo en todas as súas formas. Este filme baséase no poder destes encontros que 
defenden unha forma de vida disidente nunha provincia do norte de Arxentina, única 
e luminosa, mais sempre a piques de desaparecer.

clarisa navas

eses volumes con sombras viradas a maxenta... Traballamos con diferentes tem-
peraturas á vez respectando sempre a estética propia do lugar. É todo un traballo 
de reconstrución moi sutil dese tipo de luz que hai nos barrios.

Hai unha certa xustaposición entre a veracidade das historias e algo de esti-
lización formal. Non sei se se trata tanto dunha procura de estilización como 
de atopar as imaxes xustas dese barrio que poidan construír certo tipo de ritmo 
ou mobilidade. Por iso recorro a planos secuencia e toda esa vertixe sutil que ten 
o camiñar por aí e subsistir. As imaxes detéñense niso máis que noutro tipo de 
cuestións que para min serían embelecer a pobreza. E queriamos apartarnos diso, 
procurabamos máis ben dotar de fluidez o relato.

Onde atopou o elenco e como foi o traballo con el? A maioría son amigas e 
amigos meus. Cando ía pensando o filme tiña claro que as rapazas debían ser elas 
dúas, nunca pensei noutras persoas. Ana Carolina (Renata) é actriz profesional, 
mais Sofía Cabrera (Iris) é unha amiga persoal á que foi dificultoso convencer. 
Respecto aos rapaces, Luis Molina (Ale) é alumno meu nunha escola de cinema 
do norte e Mauricio Vila (Darío) é un actor da rexión. Case todo o elenco foi 
atopado no barrio e nun casting local, mesturando actores e non actores.

Rodar con planos longos precisa moita planificación e ensaio, ou deixou que o 
elenco fluíse rexistrando cámara en man? Hai máis planificación do que parece, 
mais penso que esa espontaneidade, esa liberdade, tamén se consegue ensaiando 
moito tempo antes. As rodaxes no norte de Arxentina están moi acotadas e limi-
tadas no tempo e orzamento; tivemos tres semanas para facer o filme e nada podía 
fallar. Iamos armando as relacións afectivas até o momento de filmar co equipo 
técnico. Era case coma recoller o que xa existía e nese senso foron marabillosas e 
marabillosos, todos. Iso conséguese construíndo unha gran confianza previa con 
anterioridade.

Como definiría o seu filme? Rexeito as etiquetas de xénero, tamén cinematográ-
fico. É a historia dun intre particular dunha comunidade con todas esas subxecti-
vidades e sensibilidades convivindo ao tempo. Un retrato da clase media arxentina 
en extinción e de todas as barriadas populares designadas para ser habitadas por 
ese grupo social. Interesábame construír imaxes que restituísen esa clase media 
case borrada, sempre ao bordo, rascando para subsistir.

